
Terwyl Heilbron se boere hulle 
oë op die lug hou en wag vir 
die nuwe somerreënseisoen, 

begin ’n bekende naam weer kommer 
wek: El Niño. Die Wêreld 
Meteorologiese Organisasie (WMO) 
het vandeesweek gewaarsku dat die 
huidige El Niño teen die einde van 
2026 verder kan versterk en moontlik 
een van die sterkstes kan wees wat 
nog aangeteken is. Daar is volgens 
die WMO byna ’n 100%-kans dat die 
verskynsel tot minstens Februarie 
2027 sal voortduur.

Vir Heilbron en die omliggende 
landbougebiede is dit nie bloot ’n 
interessante weerfenomeen nie. 
Somerreën is die lewensaar van die 
plaaslike landbou. Mielies, 
sonneblomme, weiding en vee is 
almal afhanklik van genoegsame en 
vroeë reën. En die laaste keer toe ’n 

besonder sterk El Niño Suid-Afrika 
getref het, het die Vrystaat dit gevoel.

Die El Niño van 2015/2016 was een 
van die sterkstes in dekades en het tot 
een van Suid-Afrika se ernstigste 
droogtes in meer as ’n eeu bygedra. 
Die Vrystaat was onder die provinsies 
wat besonder swaar deur die droogte 
geraak is.

Vir boere het dit swak oeste, minder 
weiding en toenemende druk op 
waterbronne beteken. Die droogte het 
nie net die landerye geraak nie, maar 
ook die sak van die boer – en 
uiteindelik die breër landelike 
ekonomie.

Nou, meer as ’n dekade later, kyk 
landbougemeenskappe weer met groter 
belangstelling na die weerkaarte.

’n Sterk El Niño word in Suider-
Afrika dikwels met ’n groter risiko vir 
droër toestande en onreëlmatige 

reënval verbind. Dit beteken egter nie 
dat Heilbron noodwendig op ’n 
herhaling van 2015/16 afstuur nie.

Geen twee El Niño-gebeurtenisse 
is presies dieselfde nie, en El Niño 
alleen kan nie bepaal hoeveel reën 
Heilbron gedurende die komende 
seisoen gaan kry nie. Die risiko is 
egter groot genoeg om aandag te 
verdien.

Vir plaaslike produsente kan ’n 
swak of laat reënseisoen beteken dat 
plantbesluite moeiliker word, 
grondvog vinniger uitgeput raak en 
gewasse onder hitte en droogtestres 
kom. Vir veeboere kan minder reën 
weer beteken dat natuurlike weiding 
en waterbronne onder druk kom.

Die gevolge kan selfs verder as die 
plaashek strek. Swakker oeste en 
hoër insetkoste kan uiteindelik 
voedselpryse beïnvloed en druk op 

die hele landelike ekonomie plaas. Die 
Wêreldvoedselprogram het reeds 
gewaarsku dat ’n sterk El Niño veral 
kwesbare landbougebiede in Suider-
Afrika kan raak.

Ten spyte van die ernstige 
waarskuwings, beklemtoon die huidige 
vooruitsigte nie dat ’n droogte 
gewaarborg is nie.

Vir Heilbron beteken dit eerder dat 
die komende maande belangrik gaan 
wees om die weerontwikkelings dop te 
hou en vroegtydig te beplan.

Want vir ’n gemeenskap wat so sterk 
op landbou staatmaak, is die vraag nie 
net “Sal dit reën?” nie.

Dit is ook: “Wat as die reën nie kom 
wanneer ons dit nodig het nie?”

Met die herinnering aan 2015/16 nog 
vars in die geheue van baie boere, sal 
die antwoord hierdie keer moontlik 
wees om betyds gereed te wees.

Super El Niño laat kommer oor Super El Niño laat kommer oor 
die komende somerreëndie komende somerreën

Foto erkenning: Danelle Oosthuizen

Ek was nog in die skool toe daar 
standerds en standaardgraad 
was. Jip, ek is sò oud.

 Toe ek in standerd vyf was, het ons 
'n voorgeskrewe boek, Miekel die 
Koerantjoggie, gelees. Hester Heese 
was die skrywer. Ek het nie eintlik 
geweet wat 'n voorgeskrewe boek was 
nie, vir my was dit net 'n storieboek.

 In die boek is Miekel Marais se 
karakter veertien jaar oud. Hy was 'n 
koerantverkoper. Dit was ook vir my 'n 
vreemde konsep. Ek was 'n plaaskind 
wat nie verstaan het hoe koerante en 
melk by jou huis afgelewer word nie.

Miekel en sy ma trek Stellenbosch toe 
nadat sy pa dood is. Sy ma is in die 
hospitaal opgeneem en hy woon toe by 
sy ouma en oupa totdat sy ma ontslaan 
is. Hy sukkel om in die nuwe dorp in te 
pas. Gelukkig maak hy vriende met 
Rikus. Rikus help vir Mieke om sy fiets 
reg te maak. So maak hy nuwe vriende.

 Miekel se ma is baie lief vir rose. Ek 
onthou dat ek doodverbaas was toe ek 
agterkom dat my ma net so lief was vir 
rose en hulle by die naam geken het. 
Daar was Double Delight en Pappa 
Meiland. Icebergs en Ingrid Bergman. 
Sy het dit alles geken.

 Terug by die boek: Miekel wou vir 

sy ma 'n present koop. Sy pa het kort 
voor sy dood 36 gate vir roosbome 
gegrawe. Hy is dood voordat hy die 
rose kon plant. Met sy fiets 
eksieperfeksie, word hy 'n 
koerantjoggie om geld bymekaar te 
maak om genoeg roosbome te kon 
koop om die 36 gate wat sy pa 
gegrawe het, daarmee te vul.

 Miekel is die eerste koerantverkoper 
waarvan ek geweet het. Hier naby 
waar ons bly was ook 'n 
koerantverkoper.  Ons koerantverkoper 
het elke Sondag op 'n kruising in 
Pierre van Ryneveldpark gestaan en 
die Rapport en Huisgenoot verkoop. 
Hy het vir elke liewe bestuurder 
gewaai en oopbek gelag. Daar was nie 
baie tande in sy mond nie. Maar, soos 
my gryse ou pa sou sê: danksy die 
genade sit die tande darem nog oor 
mekaar. Almal het hom geken. Synde 
ons intekenaars is op netwerk24, kon 
ons die twee publikasies aanlyn lees. 
Ons het dus elke Sondag by hom 
gestop: nie om die koerant te koop nie, 
maar om vir hom 'n geldjie te gee.

 En toe is daar nie meer 'n Rapport 
nie. Ons koerantman het ook verdwyn. 
Ek het baie oor hom gewonder: ons eie 
Miekel wat op ’n Sondagoggend vanaf 
Pretoria Wes kom om in Pierre van 
Ryneveld koerante te verkoop. Vir 
omtrent 'n jaar was sy kruising leeg. 
Tot op 'n dag, so twee maande gelede.

Met die naderkomslag het ek hom 
gesien met 'n wyebeklag. Hy waai vir 
elkeen, staan soos 'n windmeul soos 
wat hy waai. Almal het teruggewaai, 
ons was bly hy is terug. Hierdie keer 
met Die Papier en Huisgenoot. Sy 
tande lyk steeds soos opslagmielies: 
een niks een niks. Maar hy geniet dit 
om vir almal te waai. Ek moet nou 
seker maak dat ek sy fooitjie in my kar 
het.

Sondag, op pad terug vanaf die kerk, 
stop ek by die wyebeklag man. Hallo 
my tannie, groet hy my. Ek gee sy 
geldjie. Hy ontvang dit met 'n bak 
hand terwyl hy dankie dankie dankie 
sê. Ek sê: "Kyk wat het jy al vandag 

gekry!" Hy wys trots na die pakkies in 
so hande. 'n Sakkie met ses 
broodrolletjies in, so vier groot 
aartappels en 'n paar wortels en 
tamaties. "Dis niks, tannie. 'n Ander 
tannie het vir my twee borde kos 
gebring. My kinders gaan so lekker 
eet!" En tannie, voeg hy by, die ander 
tannie het vir my ’n warm baadjie 
saamgebring.

 Ek weet nie wat Miekel se 
omstandighede is nie. So af en toe, as 
daar nie verkeer is nie, stop ek langer 
by hom. Hy vertel dat sy seuntjie 
amper skool toe gaan. Hy sê hy is 
opgewonde oor die week wat kom en 
dat die Here so goed is vir hom.

 Sommige oggende moet ek vroeër 
by die kerk wees as my goeie man. 
Dan ry ek alleen verby ons Miekel. 
Wanneer ek stop, vra hy altyd: En 
waar is die oom vandag? Is hy siek?

 Nee, die oom kom later. Dankie 
tannie, seën vir tannie se week! Ry 
veilig. En hy waai weer met sy 
windmeularms en lag sy wyebeklag.

 Ek het hierdie week geleer dat ons 
meer Miekels moet hê. Ons Miekels 
hoef nie net koerante te verkoop nie. 
Ons Miekels moet mense laat glimlag 
met sy vriendelikheid. Ons Miekels 
moet mense nader lok met waaiende 
arms, mense welkom laat voel, al ken 
hulle jou van geen kant af nie.

 Dalk moet ons hierdie soort ding 
saam vat na ’n winkel toe: maak dalk 
net oogkontak met iemand wat agter 
jou in die ry staan. En as julle mekaar 
se oë vang, glimlag. Dis al.

 Selfs al wil jy nie. Ek het baie dae 
nie lus om te glimlag nie. Ek is moeg 
gewerk. My kop is dom van alles wat 
ek moet onthou en my gedagtes is nie 
by my nie. Maar ek het geleer dat dit 
net een klein beweginkie vanaf my 
mondhoeke verg, al voel ek nie so nie.

 Laat jou glimlag deurbreek. Meeste 
van die tyd sal die ontvanger nie 
agterkom dat dit ’n vals, soms 
geforseerde glimlag is nie.

 Dalk is dit die enigste glimlag wat 
daardie persoon vandag kry.

Uit die Pen:Uit die Pen:
Week 37

Nuus uit Ringerstraat Jeugsorgsentrum
September is Kinderkankerbewustheidsmaand

• Elmarie Els-Hammann

September is 
Kinderkankerbewustheids-maand, 
’n wêreldwye bewusmakings-

maand wat fokus op die voorkoming 
van onnodige sterftes, vroeë herkenning 
van simptome en beter toegang tot 
behandeling vir kinders en adolessente 
met kanker.

Volgens die Wêreldgesondheids-
organisasie (WGO) ontwikkel ongeveer 
400 000 kinders en adolessente tussen 
die ouderdomme van 0 en 19 jaar 
wêreldwyd elke jaar kanker. Die 
algemeenste vorme sluit onder meer 
leukemie, breingewasse en sekere 
soliede gewasse in. By adolessente kom 
limfome, beenkanker en 
skildklierkanker ook meer gereeld voor.

Die situasie in Suid-Afrika 
beklemtoon die belangrikheid van 
bewustheid. Die Kankervereniging van 
Suid-Afrika (KANSA) skat dat 
ongeveer 800 tot 1 000 Suid-Afrikaanse 
kinders jaarliks met kanker 
gediagnoseer word. KANSA waarsku 
egter dat ’n groot aantal kinders 
moontlik nooit ’n diagnose ontvang nie.

Waarom vroeë herkenning 
belangrik is.

Een van die grootste uitdagings met 
kinderkanker is dat die simptome 
dikwels soortgelyk aan dié van 
algemene kinderkwale kan wees. Dit 

kan daartoe lei dat ’n diagnose vertraag 
word.

Waarskuwingstekens waarna ouers, 
versorgers en onderwysers kan oplet, 
sluit onder meer in:

• ’n Onverklaarbare of aanhoudende 
   knop of swelling;
•  Aanhoudende of onverklaarbare pyn;
•  Langdurige moegheid of ’n gebrek 
   aan energie;
•  Onverklaarbare gewigsverlies;
•  Aanhoudende of herhalende koors;
•  Gereelde of aanhoudende infeksies;
•  Ongewone kneusing of bloeding;
• ’n Bleek voorkoms;
•  Veranderinge in sig;
•  Aanhoudende hoofpyn, veral 
   wanneer dit met braking 
   gepaardgaan; en
• ’n Skielike verandering in gedrag of 
   algemene welstand.
Hierdie simptome beteken nie 

noodwendig dat ’n kind kanker het nie, 
aangesien dit deur verskeie ander 
toestande veroorsaak kan word. Indien 
simptome egter aanhoudend is of 
kommer wek, behoort ’n mediese 
professionele persoon geraadpleeg te 
word.

Kinderkanker kan behandel word
Kinderkanker is nie in alle gevalle ’n 

doodsvonnis nie. Volgens die WGO kan 
die meerderheid soorte kinderkanker met 
die korrekte behandeling genees word. 
Oorlewingsyfers verskil egter aansienlik 

tussen lande en streke.
In hoë-inkomstelande word meer as 

80% van kinders met kanker genees, 
terwyl die oorlewingsyfer in baie lae- en 
middelinkomstelande onder 30% bly. 
Faktore soos laat diagnose, beperkte 
toegang tot behandeling, ’n tekort aan 
medisyne en finansiële en geografiese 
hindernisse dra tot hierdie verskil by.

Die WGO se Global Initiative for Childhood Cancer het daarom ’n doelwit gestel 
om wêreldwye oorlewing van kinderkanker tot minstens 60% teen 2030 te verhoog 
en terselfdertyd die lyding van kinders en hul gesinne te verminder.

Die impak op die hele gesin
’n Kankerdiagnose beïnvloed nie net die kind nie. Ouers en ander versorgers 

moet dikwels hul werks- en gesinsroetines aanpas om lang behandelingsperiodes, 
hospitaalbesoeke en moontlike reis na spesialisbehandelingsentrums te hanteer.

Vir die kind kan behandeling ook beteken dat hy of sy vir lang tydperke van 
skool, vriende en gewone kinderaktiwiteite weg is. Emosionele ondersteuning, 
opvoedkundige ondersteuning en geleenthede om steeds te speel en sosiaal 
betrokke te wees, bly daarom belangrik.

In Suid-Afrika bied organisasies soos KANSA ondersteuning aan kinders, tieners 
en hul gesinne. KANSA se Tough Living with Cancer (TLC)-program bied onder 
meer praktiese ondersteuning, mediese toestelle, voedingsondersteuning, 
akkommodasie naby behandelingsentrums en emosionele ondersteuning.

’n Gemeenskaplike verantwoordelikheid
Kinderkankerbewustheidsmaand is uiteindelik meer as net ’n 

bewusmakingsveldtog. Dit is ’n geleentheid om kennis oor die waarskuwingstekens 
van kinderkanker te verhoog en om gesinne te ondersteun wat met die diagnose 
saamleef.

Vroeë herkenning, ’n tydige diagnose en toegang tot toepaslike behandeling kan 
’n belangrike verskil aan ’n kind se kans op herstel maak.

As gemeenskap kan ons daarom hierdie September die goue lint dra, oor 
kinderkanker leer en veral onthou dat agter elke statistiek ’n kind, ’n gesin en ’n 
storie is.

Bewustheid kan lei tot vroeë herkenning – en vroeë herkenning kan lewens red.

ORANJEVILLE - 

Tuesday, 08 September 2026 – 
Three suspects, aged between 
19 and 42, have been arrested 

in separate incidents in Oranjeville for 
possession and dealing in drugs.

On Monday, 07 September 2026, at 
about 19:00, members of the Fezile 
Dabi District Trio Task Team received 
information regarding three houses 
allegedly being used for the selling of 
drugs.

The members proceeded to the three 
identified addresses and conducted 
searches. At the first house, three 
ziplock bags containing crystal meth-
amphetamine were discovered. The 
suspect was arrested for possession of 
drugs.

At the second address, members 
confiscated 25 ziplock bags containing 
dagga, as well as an undisclosed 
amount of cash. The suspect was 
arrested for dealing in dagga.

At the third address, a suspect was 
arrested for dealing in a substance 
presumed to be drugs. During the 
search, members confiscated 17 small 
ziplock bags, a quarter Mandrax tab-
let, 12 small ziplock bags containing 
crystal methamphetamine and an 
undisclosed amount of cash.

The three suspects are expected to 
appear before the Heilbron 
Magistrate’s Court soon.

Enquiries:
Sergeant Josephine Rani
079 499 6165

Three suspects
arrested for 
possession and
dealing in drugs

AAT CropGen SAAAT CropGen SA
nooi alle boere uit na inligtingsessies

Do 03/09 (10am), Do 10/09 (10am) en

Do 17/09 (10am) by Hartklop Heilbron (Piercestraat by Hartklop Heilbron (Piercestraat 
52).52).

RSVP jou plek as boer deur jou naam, van, 
e-posadres en die sessiedatum te 

WhatsApp na 060 397 6380 
ten minste 2 dae voor jou sessiedatum.

Die inligtingsessies behels die volhoubaarheid, 
winsgewendheid en vorentoe neem van jou boerdery met 

die CropGen App / Platform.

Na die sessies sal gratis koffie, tee en varsgebakte 
skons beskikbaar wees terwyl al jou vrae beantwoord word. 

(www.cropgenapp.com)

Potjie-party by Fynproewers 
se kwartaal funksie   Septembermaand vier ons 

erfenisdag. En so is potjiekos 
ook een van ons erfenisse van 

ons voortrekker voorouers. Potjiekos 
het sy oorsprong in Nederland tydens 
die tagtigjarige oorlog. Dis later deur 
die Voortrekkers in Suid-Afrika 
ontwikkel tot die geliefde potjiekos. 
Potjiekos is dus ‘n eg Suid-Afrikaanse 
kooktegniek wat in ‘n ysterpot gemaak 
word. Die pot is ook in ander dele van 
die wêreld bekend as ‘n Dutch-oven. 
Potjiekos word in dieselfde asem 
genoem as biltong en droëwors, 
melktert, koeksisters, afval en bobotie. 
As jy iemand nooi vir potjiekos, is dit 
om te sê die persoon word deel van jou 
vriendekring en dat jy graag saam met 
die persoon wil kuier en gesels. Dit is 
‘n opsomming van die heildronk wat 
meneer Marais Franken op die 
Heilbron Fynproewers ingestel het 
tydens hul byeenkoms op Saterdag, 5 
September in die Boeresaal. Die tema 
van die aand was ‘n Potjie-party. Daar 

was ‘n keuse tussen ‘n bees- en hoenderfillet potjie met 
bykomende groente wat elke persoon kon voorberei. So saam 
met die Springbokke se spanningsvolle wedstryd teen Nieu-
Seeland is daar gesellig saam kos gemaak en saam geskree vir 
die Bokke.

Ons klink ‘n glasie op ons erfenis en die Bokke!

Om in jou stoel te sit en oefeninge 
te doen wat jou bloedsirkulasie 
opstoot, is 'n ervaring wat die 

serotonienvlakke die hoogte in laat 
opskiet. Om dan terselfdertyd te moet 
konsentreer om die regte bewegings in 
die regte volgorde te doen, is 'n heerlike 

Huppel Trippel oefen 
op maat van musiek

Nonna Roos was aan die stuur; en het die oefeninge aangebied.

uitdaging. Konsentrasie en lekker geniet 
kon op elke gesig gelees word. Sonder 
uitsondering het almal gesê hoe 
aangenaam en noodsaaklik hierdie 
oefeninge is. Op 22 September vier 
Huppel Trippel Lentedag. Nog 'n 
genotvolle iets om na uit te sien.

• Vrystaat Landbou

Toename in misdaadinsidente op plase 
in die Vrystaat wek kommer

Vrystaat Landbou (VL) is 
bekommerd oor ’n toename in 
misdaadinsidente op plase in verskeie dele 
van die Vrystaat wat die afgelope tyd 
opgemerk word. Volgens dr Jane Buys, 
Veiligheid risiko-analis van VL, wek die 
aard en omvang van die insidente kommer, 
omdat verskeie voorvalle op ’n soortgelyke 
modus operandi dui. 

Buys wys uit dat ’n verdagte verlede 
week in die Excelsior-gebied in hegtenis 
geneem is nadat daar na bewering gepoog 
is om honde te vergiftig en ’n Toyota-

Toename in misdaadinsidente op plase 
in die Vrystaat wek kommer

bakkie te steel. In die Hobhouse- gebied is 
drie verdagtes, wat vermoedelik vanuit 
Lesotho opereer, in hegtenis geneem in 
verband met trekkerdiefstalle. Die 
verdagtes word deur die Suid-Afrikaanse 
Polisiediens (SAPD) aangehou hangende 
verdere ondersoek.

Volgens Buys het twee soortgelyke 
insidente ook hierdie week (Maandagaand) 
gedurende die vroeë oggendure in die 
Tweespruit-gebied plaasgevind, waar daar 
na bewering gepoog is om honde te 
vergiftig, asook om ’n voertuig en trekker 
te steel.

“Volgens inligting dui die modus 
operandi daarop dat dieselfde sindikaat 
moontlik by verskeie van die insidente 

betrokke kan wees. Die voorvalle vind 
hoofsaaklik tussen ongeveer 23:00 en 
02:30 plaas, met twee tot drie verdagtes 
wat tipies betrokke is.”

In die Bothaville-gebied is 26 
ongedokumenteerde buitelanders ook in 
hegtenis geneem nadat hulle na bewering 
onwettige mynbedrywighede op ’n plaas 
bedryf het.

Breër misdaadpatroon
Buys sê dat die jongste voorvalle deel 

vorm van ’n breër tendens wat in verskeie 
gebiede van die Vrystaat waargeneem 
word. Dit sluit onder meer onwettige jag 
met honde, vee- en graandiefstal, asook die 
diefstal van koperkabels, transformators en 
sonkragpompe en -panele in.

Jakkals le Roux, voorsitter van VL 
Landelike Veiligheid-komitee, sê: “Vrystaat 
Landbou doen ’n beroep op 
boerderygemeenskappe om hul paraatheid 
te verhoog en enige verdagte aktiwiteite of 
misdaadinsidente onmiddellik aan die 
SAPD en hul plaaslike Landelike 
Veiligheidskoördineerder 
(LV-koördineerder) te rapporteer.

Boerderygemeenskappe word verder 
aangemoedig om:

•  misdaadinsidente tydens maandelikse 
   veiligheidsvergaderings aan te meld;
•  plaaslike misdaadvoorkomingsaksies 
   en operasies saam met die SAPD te 
   versoek;
• aktief aan plaaslike veiligheids- en   

   patrollie-aksies deel te neem; en 
•  alle misdaadinsidente ook aan Vrystaat Landbou se 
   verteenwoordigers deur te gee, sodat dit met die betrokke 
   distriks- en provinsiale strukture opgevolg kan word en die 
   nodige operasies en hulpbronne gemobiliseer kan word.
“Die jongste insidente beklemtoon weereens die belangrikheid 

van samewerking, kommunikasie en gemeenskapsbetrokkenheid 
in die voorkoming en bekamping van plaasaanvalle en ander 
misdade op plase”, sê le Roux. “Boere en landelike 
gemeenskappe moet paraat wees, maar moet ook verseker dat alle 
insidente aangemeld word sodat tendense geïdentifiseer en 
geteikende misdaadvoorkomingsaksies ingestel kan word.”

Investering in landelike veiligheid
Teen hierdie agtergrond bly Vrystaat Landbou ook daartoe 

verbind om praktiese veiligheidsinisiatiewe in landelike 
gemeenskappe te ondersteun. Die organisasie se jaarlikse 
Gholfdag het ten doel om fondse in te samel vir 
veiligheidsopleiding en -inisiatiewe in landelike gemeenskappe. 
Die fondse help om gemeenskappe toe te rus met die nodige 
veiligheidskennis en vaardighede om meer paraat te wees, risiko’s 
te identifiseer en doeltreffend op veiligheidsbedreigings te 
reageer.

Die Gholfdag, wat op 18 September by die Ladybrand 
Sportklub plaasvind, bied dus nie slegs ’n geleentheid vir 
ondersteuning van landelike veiligheid nie, maar dra direk by tot 
Vrystaat Landbou se breër fokus op veiliger en meer weerbare 
boerderygemeenskappe.

Woordvoerders:
Jakkals le Roux - Voorsitter, Vrystaat Landbou Landelike 
Veiligheid-komitee 082 781 8241
Dr Jane Buys - Veiligheid risiko-analis, Vrystaat Landbou 
083 462 7476/ jane@vslandbou.co.za
Kommunikasiebeampte -Elana Bester
082 643 9875/ elana@vslandbou.co.za

Congratulations to Itumeleng Motaung

We proudly congratulate Itumeleng Motaung of 
Phiritona Secondary School for her outstanding 
achievement in the Inkosi Albert Luthuli Oral 

History Programme under the Poetry Category.
The Free State Province once again demonstrated its 

excellence in heritage education, oral history, and civic 
participation during the iNkosi Albert Luthuli Oral History 
Programme National Finals, held at the Department of 
Basic Education in Pretoria from 20 to 23 August 2026.

Itumeleng represented the Fezile Dabi District at the 
Provincial Competition, where she excelled and secured 1st 
Position, earning the honour of representing the Free State 
Province at the National Competition.

These remarkable accomplishments reflect not only the 
hard work and dedication of the learners but also the 
unwavering support of educators, parents, schools, district 
officials, and the Department of Education. Through 
programmes such as the iNkosi Albert Luthuli Oral History 
Programme, learners are encouraged to engage critically 
with history, preserve community stories, and develop a 
deeper understanding of South Africa’s democratic values 
and cultural heritage.

She managed to do all this with the support and 
Mentoring of her remarkable Teacher Mrs Lekhonthula 
who has been with her throughout this Program.

We are delighted to celebrate her remarkable success at 
the National Level, where she achieved an impressive 3rd 
Position in South Africa.

Your dedication, talent, and hard work have 
brought pride to your school, district, and province. 
May this achievement inspire many young people to 
preserve and celebrate our rich history through poetry 
and oral storytelling.

Congratulations, Itumeleng! We are proud of you.

• Phiritona Secondary School

Young Artist Shines at 
District Competition

Bhekilanga Primary School 
learner Xolani Nkomo has 
made his school proud by 

securing second place in Visual 
Art (Drawings) at the District 
Competitions held at Lister 
Skosana Primary School in Parys 
on 22 August 2026.

Klein handjies, groot 
liefde by Kleuterkasteel

Xolani’s artistic talent earned 
him a well-deserved trophy, 
recognising his impressive 
achievement among learners from 
across the district.

Congratulations to Xolani on 
this outstanding accomplishment!

Kleuterkasteel het Vrydag behoorlik 
pret gehad toe oumas en oupas 
genooi is om ’n spesiale dag saam 

met hul kleinkinders te geniet.
Die grootouers is met ’n lekker ete bederf, 

waarna daar volop tyd was vir kuier, lag en 
kosbare oomblikke saam met die kleinspan. 
Vir die kinders was dit natuurlik ekstra 
spesiaal om hul geliefde oumas en oupas 
by die skool te hê.

Die pret het ’n verdere hupstoot gekry 
toe Bee- Bee die By ook vir ’n kuier 
opgedaag het. Die kinders het vrolik 

saamgesing en gedans, terwyl die 
grootouers kon terugleun en die 
vrolikheid geniet.

Dit was ’n heerlike dag vol lag, 
liefde en saamwees – presies die 
soort dag wat vir grootouers en 
kleinkinders mooi herinneringe 
skep.

KENNISGEWINGS

BIBLIOTEEK OOPBIBLIOTEEK OOP
Piercestraat 66 • Heilbron

Heilbron Biblioteek is VYF DAE 
per week oop vir die publiek en die tye is as volg:

Maandae tot Vrydae - 09:00 - 13:00 
(Volwassenes) en 14:00 - 17:00 (Kinders)

Biblioteek is gesluit op Saterdae, Sondae & 
openbare vakansiedae.

BAAL / 
SNY & 

BAAL ...
Vir sny-, hark- 
en baalwerk.

Kontak Evert 
Kleynhans

072 018 3685 
Heilbron

BAAL / SNY & BAAL
Vir die maak van voer, vanaf 

sny tot baal of slegs baal. 1.2m bale 
(tou/net). Velde of wenakkers. 

Petrus Steyn, Frankfort, 
Heilbron en Lindley.
KONTAK JACO MEIRING 

082 851 6158 OF 
PIET MEIRING 082 571 4191
peerlandhandel@gmail.com

DIENSTE

Menings en opinies wat uitgespreek word in Menings en opinies wat uitgespreek word in 
briewe en rubrieke, is dié van die individue briewe en rubrieke, is dié van die individue 
en weerspieël nie noodwendig die siening en weerspieël nie noodwendig die siening 

van die redaksie nie.van die redaksie nie.

geklassifiseerd
Die Heilbron Herald word uitgegee en gedruk 

deur die eienaars Heilbron Herald (Edms) Bpk,  
Elsstraat 44, Posbus 166, Heilbron

 
Tel: 058 852 3033/4/5
www.heilbronherald.co.za 

E-POS ADRESSE
• Abrie Watson  abrie@heilbron.co.za 
• John Watson  john@heilbron.co.za 

• Winkel  heraldwinkel@heilbron.co.za 
• Kobus kobuss@heilbron.co.za 

(Wyeformaat produksiebestuurder) 
WhatsApp Nr. 081 889 8192
• Silma marketing@heilbron.co.za

herald@heilbron.co.za 
(Korporatiewe klere, oorpakke, kommersiële drukwerk ens.)

WhatsApp Nr. 083 495 5512
• Carien heraldgraphics1@heilbron.co.za  - 
(Kommersiële drukwerk & koerantbydraes)

• Delareyz finance@heilbron.co.za  - (Rekenings, state ens.) 
• Christelle heraldoffice@heilbron.co.za  - (Bestellings ens.)

• Hendie heraldnuus@heilbron.co.za - 
(Koerantbydraes)

• Marlene (Proeflees van koerant)  
• Cara heraldgraphics2@heilbron.co.za - 

(Wyeformaat drukwerk, plakkers ens.)  
• Elsabé heraldgraphics2@heilbron.co.za  - 

(Wyeformaat drukwerk, plakkers ens.)
WhatsApp Nr. 066 056 1601

• heraldnuus@heilbron.co.za  - 
(Koerantbydraes, advertensies)

 
Koerant sirkuleer in Heilbron, Petrus Steyn, 
Frankfort, Reitz en asook digitaal versprei 
op Heilbron se Facebook-blad en webwerf.

Vir enige nuus en advertensies 
vir die 

Heilbron Herald
Kontak Hendie 058 852 3033 of  
heraldnuus@heilbron.co.za

Elsstraat 44, Heilbron

SMALLS

Neem asb kennis dat sperdatum vir 
Advertensies en 

Bydraes vir Vrydae 
se koerant Woensdae 

om 10:00 is.

Elsstraat 44, Heilbron
Tel: 058 852 3033

Elsstraat 44, Heilbron
Tel: 058 852 3033

WEIDING
WEIDING GESOEK

Weiding vir 70 koeie 
om te deel.

Kontak 063 817 5773Elsstraat 44 
Heilbron 

Tel: 058 852 3033 

Neem asb. kennis dat die Heilbron 
Herald se fabriek die 15de Des. 2026 
sluit en DV die 
6de Januarie 2027 open. 

Die winkel sluit die 18de Des. 2026 
en open die 5de Januarie 2027.

Laaste uitgawe vir 2026
Heilbron Herald
Kersuitgawe - 11 Desember
en eerste uitgawe 2027
DV 8 Januarie 2027

BOEDELKENNISGEWING
IN DIE BOEDEL VAN WYLE:  
JOHANNES  JACOBUS BOTES
Boedel nr :     005745/2025
Meesterskantoor :  Bloemfontein
Identiteitsnommer :  420703 5011 086
Sterfdatum :          10 Julie 2025
Geboortedatum :   1942-07-03
Laaste adres :           1 Langmarkstraat
   Heilbron, Vrystaat, 9650
Die eerste en finale likwidasie en distribusierekening in 
bogemelde solvente bestorwe boedel sal ter insae lê in 
die kantoor van die Meester van die Hooggeregshof, 
BLOEMFONTEIN vir 'n periode van 21 (EEN EN 
TWINTIG) dae vanaf publikasie hiervan.
Indien binne gemelde tydperk geen besware daarteen by 
die betrokke Meester ingedien word nie, gaan die 
eksekuteur oor tot die uitbetaling, ingevolge die 
rekening.
ADRES
DE VILLIERS PROKUREURS, 
91A OLYMPUS DRIVE, PENTAGON PARK, 
BLOEMFONTEIN
TEL:  (051) 023 0251
ME H. DE VILLIERS
DE VILLIERS PROKUREURS
E-POS: hettie@dvprok.co.za
91A OLYMPUS DRIVE
PENTAGON PARK
BLOEMFONTEIN
BOT12/0001

Form J187
LIQUIDATION AND DISTRIBUTION 
ACCOUNTS IN DECEASED ESTATES 

LYING FOR INSPECTION
In terms of section 35 (5) of the Administration of 
Estates Act, No. 66 of 1965, notice is hereby given that 
copies of the liquidation and distribution accounts (first 
and final, unless otherwise stated) in the estates specified 
below will be open for the inspection of all persons with 
an interest therein for a period of 21 days (or shorter or 
longer if specially stated) from the date specified or from 
the date of publication hereof, whichever may be the 
later, and at the offices of the Masters of the High Court 
and Magistrates as stated. Should no objection thereto be 
lodged with the Masters concerned during the specified 
period, the executors will proceed to make payments in 
accordance with the accounts.
Language: English
Province: Free State
Estate Number: 6126/2025
Surname: Van der Westhuizen
First Names: Janetta Adriana
ID Number: 461019 0045 080
Last Address: Micos Flat Nr. 2, Heil Street,
Heilbron,  Free State
Description of Account: First and Final
Period of Inspection: 21 Days
Magistrate’s Office: Heilbron
Master’s Office: Bloemfontein
Advertiser Name: Cornelius & Partners Inc.
Advertiser Address: 40 Church Street, Heilbron, 9650
Advertiser E-mail: aktesb@corven.co.za
Date Submitted: 2026-08-24
Tel: 058 852 2035
Publication in the Government Gazette on: 
2026-09-11

Form J187
LIQUIDATION AND DISTRIBUTION 
ACCOUNTS IN DECEASED ESTATES 

LYING FOR INSPECTION
In terms of section 35 (5) of the Administration of 
Estates Act, No. 66 of 1965, notice is hereby given that 
copies of the liquidation and distribution accounts (first 
and final, unless otherwise stated) in the estates specified 
below will be open for the inspection of all persons with 
an interest therein for a period of 21 days (or shorter or 
longer if specially stated) from the date specified or from 
the date of publication hereof, whichever may be the 
later, and at the offices of the Masters of the High Court 
and Magistrates as stated. Should no objection thereto be 
lodged with the Masters concerned during the specified 
period, the executors will proceed to make payments in 
accordance with the accounts.
Language: English
Province: Free State
Estate Number: 1058/2024
Surname: Rabie
First Names: Erina
ID Number: 550508 0033 080
Last Address: 64 Langmark Street, Heilbron, Free State
Description of Account: First and Final
Period of Inspection: 21 Days
Magistrate’s Office: Heilbron
Master’s Office: Bloemfontein
Advertiser Name: Cornelius & Partners Inc.
Advertiser Address: 40 Church Street, Heilbron, 9650
Advertiser E-mail: aktesb@corven.co.za
Date Submitted: 2026-08-24
Tel: 058 852 2035
Publication in the Government Gazette on: 
2026-09-11

KENNISGEWING VAN TER  
INSAELEGGING
In die boedel van RYNO JAN VILJOEN 
Identiteitsnommer 590305 5032 08 0, 
wie getroud Buite Gemeenskap van Goedere was, in 
lewe ‘n Ketelmaker, woonagtig te 
Raubenheimerstraat 11, Heilbron, 9650
BOEDELNOMMER: 005977/2025
Hiermee word kennis gegee dat die Eerste en Finale 
Likwidasie- en Distribusierekening in bogemelde 
boedel by die kantoor van die Meester van die 
Hooggeregshof in Bloemfontein en by die kantoor van 
die Landdros te Heilbron vir ‘n tydperk van 21 dae 
vanaf datum van publikasie hiervan ter insae sal lê.
PHILLIP VD MERWE & VENNOTE ING.
EKSEKUTEUR
ELSSTRAAT 47
POSBUS 58, HEILBRON, 9650
Verw:  PPvdM/ne

Vir dié groep fietsryers gaan dit 
vanjaar oor veel meer as net 
kilometers, sweet en die oop pad. 

Wanneer die Sonop Drommedaris-
fietstoer van 20 tot 25 September deur 
die Vrystaat kronkel, is daar ’n 
besonderse doel agter elke trap van die 
pedaal – om broodnodige fondse vir die 
Ringerstraat Kinderhuis in Heilbron in te 
samel.

Die Drommedaris-fietstoer het sy 
oorsprong reeds in 1966, toe Sonop-
studente tydens ’n brandstoftekort ’n ou 
44-gellingdrom tussen twee fietse 
gemonteer en dit van Pretoria na 
Beitbrug gestoot het. Mense langs die 
roete kon geld in die drom plaas, wat 
vervolgens gebruik is om brandstof aan 
te koop.

Wat as ’n eenmalige poging begin het, 
het mettertyd ’n geliefde Sonop-tradisie 
geword. Die Drommedaris-fietstoer word 
steeds elke tweede jaar aangebied, met 
liefdadigheid en 
gemeenskapsbetrokkenheid as die kern 
van die projek.

Vanjaar wag daar ’n nuwe roete op die 
fietsryers. Die groep vertrek vanuit 
Pretoria en trap via Heidelberg, 
Heilbron, Bethlehem en Clarens, voordat 
die toer by die Tugelawatervalle eindig.

Heilbron vorm dus ’n belangrike deel 
van die roete, maar dié keer is die dorp 
ook die tuiste van die toer se 
begunstigde. Die Ringerstraat Kinderhuis 
sal voordeel trek uit die 
2026-fondsinsameling.

Ongeveer 50 fietsryers neem aan die 
toer deel, met ’n ambisieuse teiken om 
R150 000 in te samel. Die fondse sal 
aangewend word om die kinderhuis se 
bedryfskoste en behoeftes te ondersteun.

Die Ringerstraat Kinderhuis bied tans 
’n veilige tuiste aan 12 kinders. 
Gemeenskapslede en besighede kan op 
verskeie maniere help – van finansiële 
bydraes tot vars produkte vir die 
kombuis, nie-bederfbare kos, 
skryfbehoeftes en ander noodsaaklike 

Drommedaris-fietstoer trap 
Heilbron toe vir ’n goeie doel

benodigdhede.
Die Sonop-span wil ook iets 

besonders doen vir Unie Makena (40), 
die huismoeder by die kinderhuis. ’n 
Geskenkpakkie sal vir haar saamgestel 
word as blyk van waardering vir die 
liefde, sorg en toewyding waarmee sy 
na die kinders omsien.

Maar agter die fietsryers se uitdaging 
lê ook heelwat praktiese kostes. 
Fietsryhemde, fiets-onderhoud, 
brandstof vir ondersteuningsvoertuie, 
asook etes en energie-aanvullings langs 
die roete vorm deel van die toer se 
uitgawes.

Plaaslike inwoners, besighede en 
ander belangstellendes word daarom 
genooi om hande te vat en hierdie 
besonderse projek te ondersteun. Elke 
bydrae, ongeag die bedrag, kan help om 
die R150 000-teiken te bereik en ’n 
tasbare verskil in die lewens van die 
kinders by Ringerstraat Kinderhuis te 
maak.

Die fondsinsameling is ’n amptelike 
inisiatief van Sonop Christelike Tehuis 
NPC, wat bevestig dat fondse wat 
ingesamel word, spesifiek vir 
ondersteuning aan die Ringerstraat 
Kinderhuis aangewend sal word.

Vir meer inligting oor die Ringerstraat 

Kinderhuis kan Elmari by 079 599 4135 
gekontak word. Navrae oor die 
Drommedaris-fietstoer kan aan       
James Gerber (074 013 0222),    
Bernard Kachelloffer (081 520 6848) of 
Tonie Viljoen (084 450 1473) gerig 
word.


